
Resumo

Indicase a presenza dunha poboacion do pteroférido Amblyptilia
acanthadactyla (Hibner, [1813] 1796) nunha zona turbosa de Gon-
domar a media altitude, relativamente préxima a costa.

Palabras clave: Lepidoptera, Pterophoridae, Amblyptilia acantha-
dactyla, turbeira.

Introducion

A familia Pterophoridae alberga mdis de 1200 especies
cofiecidas cos maiores indices de diversidade concentrados
no Paledrtico (Heppner, 1998), pero con toda probabilidade,
nun breve tempo de descricién, o seu nimero aproximarase
4s 2200 especies (Gielis, 2010: 250). Dentro da familia Pte-
rophoridae, o xénero Amblyptilia ten mdis de 30 especies en
todo o mundo (Matthews, 2006: 151), con moitas cosmopo-
litas de facto e outras do Paledrtico ou rexiéns mdis orientais
(Hao er al., 2005: 221). En particular, Amblyptilia acantha-
dactyla (Hiibner, [1813] 1796) é un pteroférido meséfilo e
polifago cunha distribucién europea, norteafricana e en parte
de Asia Menor (Gielis, 1996: 48), ¢ dicir, e de forma mdis
xeral, Paledrtica, como refiren Bernabé-Ruiz et a/. (2019:
175) ou Gielis (2005: 44). De feito, ainda que algtins auto-
res (Ustjuzhanin & Kovtunovich, 2018: 19) o consideran un

The presence of a population of the pterophorid Amblyptilia

habitante das zonas temperadas do Paledrtico, parece que ou
ben a especie se estende cara ao norte (Malumphy, 2012: 2),
quizais co cambio climdtico, ou ben as poboaciéns xa esta-
ban acantonadas en zonas mdis frias, ata agora non detecta-
das (Bengtsson, 2017: 1). Na peninsula ibérica sinalouse de
diferentes ambientes, especialmente costeiros, e, unha parte
non desprezable, de cardcter ou influencia atldntica (Huemer
& Wieser, 2005: 279; Pires & Corley, 2007: 208; Bernabé-
Ruiz ez al., 2019: 175; Corley et al., 2020: 619; Lafranchis ez
al., 2020: 167, etc.). Que saibamos, a sta presenza non fora
mencionada en Galicia con exemplares conservados que fosen
depositados nunha institucién publica, ainda que algunhas
observaciéns si aparecen na plataforma GBIF (iNaturalist,
2023a, 2023b, 2023c¢), e nalgunhas coleccidns particulares.

Agora, localizamos a especie nun ambiente moi concre-
to e moi diferente dos que xa cofieciamos, o que obriga

a deternos brevemente para comentalo. Trétase dunha po-
boacién de Amblyptilia acanthadactyla nunha zona turbosa
ben delimitada do suroeste de Pontevedra.

En xeral, unha turbeira é un ecosistema formado por
un hdbitat moi peculiar, ligado a factores fisicos especificos,
que alberga unha biocenose tan singular como delicada de-

bido aos amplos cambios climdticos e aos usos que o home

Fig. 1. Vista parcial en direccién NO da &rea turbosa de Chan do
Cereixo (Gondomar, Pontevedra), con abundancia de macollas
illadas do breixo de Erica tetralix L.

i
Fig. 2. Detalle de primeiro plano dun dos mires de transicion de
Chan do Cereixo, pequenas teselas aboiantes de muscineas aso-
ciadas a outras agrupacions vexetais, como a comunidade Rhyn-
chosporion albae.

Fig. 3. Tipica macolla de Erica tetralix L., Ulex micranthus Lange
e Genista triacanthos Brot. na que se atopan os exemplares de
A. acanthadactyla.

fai dela (Ramil ez /., 2018: 207). Tratanse, tanto as turbei-
ras, as turbeiras de transicién, como os brezales hiimidos,
de ecosistemas en perigo de desaparicién a nivel global e
que moitas veces foron percibidos como zonas sen valor,

envoltos en relatos mitoldxicos ou insalubres (Ramil-Rego
& Rodriguez Guitidn, 2017: 5).

A drea turbosa de Chan do Cereixo (fig. 1), unha pene-
chaira con comunidades vexetais meséfilas eurihidricas e te-
selas de breixos atlinticos himidos con praderias higréfilas,
ten sufrido varios factores negativos (repoboacién con Pinus
radiata e Eucalyptus sp., apertura de pistas, enterramento e
posterior consolidacién do solo para usos recreativos ou si-
milares, vias de drenaxe, etc.), que supuxeron a diminucién
do seu tamano e a perda da biocenose caracteristica nos lu-
gares afectados. En realidade, a stia superficie estd estudada
dende hai anos pero con ollada distinta 4 floristica ou zoo-
léxica. Asf, mencidnase en Nonn (1966: 264) que se trata
con xeneralidade dunha superficie duns 10 km? con certa
inclinacién cara ao oeste; considera que esta chaira presenta
ondulaciéns topogrificas fortemente atenuadas por unha
intensa e superficial descomposicién das rochas, con altera-
cién dos granitos que orixinan xabres ou acumulaciéns de
caolin. E nesta gran plataforma de forte erosién, con limites
en fallas tectdnicas, rios e cotas cara ao oeste, onde se puido
producir e manter este fraxil ecosistema turboso hiperhtimi-
do. Tamén foi estudado, e con maior detalle, dende o pun-
to de vista paleontoléxico (Garrido Rodriguez, 2001; Villar
Quinteiro, 2003, etc.). De xeito natural buscamos preservar
estas formaciéns porque son escasas, de pouca extensién e
moi fréxiles. No noso caso, para a conservacién destas tur-
beiras 4cidas de esfagno e dos breixos higroturbosos ou de
base turféfila adxacentes, como o caso de Chan do Cereixo,
cémpre seguir unhas regras, ao noso entender polo menos
as explicitadas en Ramil-Rego & Rodriguez Guitidn (2017:
384), basedndose nos perigos potenciais xenéricos que as
ameazan (Martinez Cortizas et /., 2009: 19-20). Non obs-
tante, tense incluida a Chan do Cereixo no Inventario de
Zonas Himidas de Galicia mediante unha resolucién do
pasado mes de febreiro cunha superficie de 38,48 ha e o
cédigo de denominacién 114040 (D.O.G. 50: 17499 do

13 de marzo de 2023), que esperamos a mantefa protexida.

A catena de vexetacién na que habita Amblyptilia acantha-
dactyla vai dende as beiras dos cultivares de Pinus radiata e
P pinaster, nos que se atopan breixos mdis ou menos secos, ata
as zonas mdis humidas de Rhynchosporion albae Koch 1926,
canles estreitas ou canles con auga 4 vista na que medran as
comunidades aboiantes tipicas de briéfitos dos mires de tran-
sicién (fig. 2). Estas tltimas estruturas, os tremedais 4cidos,
presentan a maior biodiversidade vexetal de todas as turbeiras
4cidas (Martinez Cortizas et al., 2009: 19); o catdlogo botd-
nico da zona de Chan do Cereixo ainda estd por realizar, se
ben, publicdronse varios, pero moi breves, apuntamentos ao
respecto (Gémez Vigide ez al., 2007: 54; Pino Pérez et al.,
2009: 13 e outros; Silva-Pando ez al., 2010: 46; etc.).

Material e Métodos

Os exemplares de Amblyptilia acanthadactyla (Hiibner,
[1813] 1796), LOU-Arthr 40935-40937 da turbeira de
Chan do Cereixo (Gondomar) e os restantes galegos, LOU-
Arthr 40938-40944, recolléronse con rede entomoléxica ao
levantar o voo ao noso paso, ou ao acudir a unha trampa
luminosa cunha ldmpada de vapor de mercurio de 250 W.
Todos eles estdn depositados na coleccién de artrépodos do
Centro de Investigaciéns Forestais (CIF) de Lourizdn (Pon-
tevedra). Os exemplares foron capturados cos preceptivos
permisos da Xunta de Galicia en virtude da Lei 42/2007, do
13 de decembro, do Patrimonio Natural e da Biodiversida-
de, e do Real decreto 1997/1995, do 7 de decembro, polo
que se establecen medidas para contribuir a garantir a bio-
diversidade mediante a conservacién dos hdbitats naturais e
da fauna e flora silvestres, decreto que incorporou ao orde-
namento xuridico interno espafiol parte das disposiciéns da
Directiva Habitat (Directiva 92/43/CEE do Consello, do
21 de maio de 1992), relativa 4 conservacién dos hdbitats
naturais e da fauna e flora silvestres.

As descriciéns das especies do xénero e os seus nomes
sufriron diversos avatares que comezaron moi cedo (por
exemplo, Tutt, 1899: 268-299; Fazekas, 2010: 4). Polo tan-
to, en canto 4 nomenclatura, seguimos nesta nota a Vives-
Moreno (2014: 191).

Resultados

En toda a sta distribucién, o habitat de Amblyptilia
acanthadactyla é moi diverso (Gielis, 1996: 48), cunha
gran amplitude ecoldxica, xa que se pode atopar en am-
bientes mediterrdneos ou atldnticos, colinos ou monta-
nos, con substratos siliceos ou calcarios. En Galicia locali-
zdmolo dende o nivel do mar nas dunas de Barra (Cangas,
Pontevedra), en antigos campos aluviais de inundacién
de Sobredo (Rubid, Ourense), no alto do Candan (For-
carei, Pontevedra), ou a mdis de 1000 m no Xurés ou no
Bidueiral de Montederramo, entre outros lugares. Obser-
vdmolo agora nun novidoso ambiente turféfilo hiperhd-
mido de breixos humidos (fig. 3), que sinalamos cunha
mostra do material examinado conservado no Centro de
Investigaciéns Forestais (CIF) de Lourizdn co contido das
etiquetas orixinais:

- Espana, Pontevedra, Gondomar, A Portavedra,
29TNG1884357606, 346 m, brezal himedo en transi-
cién a turbera, 13/07/2023, &, LOU-Arthr 40935, J./.
Pino & R. Pino.

- Espana, Pontevedra, Gondomar, A Portavedra,
29TNG1884357606, 346 m, brezal himedo en transi-
cién a turbera, 13/07/2023, &, LOU-Arthr 40936, /./.
Pino & R. Pino.

- Espana, Pontevedra, Gondomar, A Portavedra,

29TNG1884357606, 346 m, brezal hiumedo en transi-

cién a turbera, 13/07/2023, @, LOU-Arthr 40937, J.J.
Pino & R. Pino.

Engadimos nesta nota, a efectos comparativos, outros
sete exemplares galegos que se conservan na coleccién de
Arthropoda do CIF de Lourizdn:

- Espana, Ourense, Lobios, Xurés, Valle de las Som-
bras 29TNG7758031519, 1032 m, 17/06/2006, &,
LOU-Arthr 40938.

- Espana, Pontevedra, Cangas, Hio, Dondn, dunas
de Barra 29TNG1192079568, 12 m, 24/08/2008, <,
LOU-Arthr 40939.

- Espana, Ourense, Rubid, Sobredo, campos de
Sobredo, 29TPH7916000657, 374 m, 30/09/2020, &,
LOU-Arthr 40940.

- Espana, Pontevedra, Salvaterra de Mino, Corzdns,
A Fraga, 29TNG4387662517, 54 m, 06/08/2020, &,
LOU-Arthr 40941

- Espana, Pontevedra, Salvaterra de Mino, Corzdns,
A Fraga, 29TNG4387662517, 54 m, 14/07/2016, @,
LOU-Arthr 40942.

- Espana, Ourense, Montederramo, Gabin, Bidueiral
de Gabin, 29TPG2382475984, 1210 m, 24/06/2016, 9,
LOU-Arthr 40943.

- Espana, Pontevedra, Forcarei, Aciveiro, Alto del
Canddn, 29TNH5979218619, 800 m, 06/09/2014, <,
LOU-Arthr 40944.

Discusion

Sébese relativamente pouco sobre a bioloxia dos ptero-
foridos; ainda que en xeral son nocturnos, poden voar ao
amencer e ao solpor; voan tamén cando son perturbados
nas plantas ou arbustos nos que repousan (Kovtunovich
& Ustjuzhanin, 2011: 167). Asf localizamos a maioria dos
exemplares galegos, especialmente os da zona da turbeira de
Chan do Cereixo. Pédese ler informacién adicional sobre a
familia en Gielis (1996: 12).

En Europa, A. acanthadactyla voa en dias xeraciéns
(Gielis, 1996: 48), non obstante, en Chan do Cereixo pé-
dese ver case todo o0 ano, agds nos meses mdis frios. E ao
parecer ocorre 0 mesmo noutras zonas relativamente célidas
ou preto da costa nas que as xeraciéns van solapdndose (Cf.

Bella, 2007: 80).

Ainda que a larva é polifaga, alimentdndose de Zeucrium
scorodonia L., Calluna vulgaris L., Erica tetralix L., Gera-
nium robertianum L., Lavandula stoechas L., Vaccinium sp.,
Calamintha nepeta (L.) Savi, Stachys sp., Ononis sp., Mentha
sp., Salvia sp., Euphrasia sp., Bartsia sp., Chenopodium sp.,
Carlina sp., Jurinea, sp., e un longo etcétera (Gielis, 1996:
48), nos, en Chan do Cereixo, s6 observamos a especie
nos pés de Erica tetralix, como xa mencionaron Buhl ez al.

(1983: 17 e 19) ou Gielis (2005: 44).

Quizais por iso, a poboacién deste pterofdrido aséntase
principalmente nas formaciéns de breixos sobre solos hi-
midos, principalmente Calluna e Erica con variadas plan-
tas baixas que medran entre elas nas marxes das zonas mdis
encharcadas e con abundancia de bridfitos (fig. 4). Porén,
¢ unha especie polifaga que se adapta ben a unha variada
gama de plantas baixas en todo tipo de ambientes, algunhas
delas procedentes de zonas axardinadas, como Pelargonium
sp. (Malumphy: 2012: 1). Pero tamén pode converterse
nunha praga importante en varios cultivos de bagas ou froi-
tos vermellos (Iurcu-Striistaru, et al., 2016: 88).

A coloracién xeral destes exemplares (fig. 5, anverso; fig.
Fig. 4. Femia de A. acanthadactyla pousada nos musgos dun dos 6, reverso) procedentes de zonas himidas é semellante 4s
mires de transicion de Chan do Cereixo. ilustradas por outros autores de diversos medios e 4s que
observamos en diversos ecosistemas e altitudes de Galicia.
Por outra banda, os exemplares desta poboacién de Chan
do Cereixo tamén son tan variables en tamafio, cor ou dis-
posicién das manchas (fig. 7) como os observados noutras
poboaciéns galegas.

Asl mesmo, as xenitalias de ambos sexos, andropixio
e xinopixio, son practicamente idénticas 4s que ilustran o
resto de autores (véxase, por exemplo, Gielis, 2005: 158,
fig. 52; 185, fig. 189). O andropixio (fig. 8) ten o uncus
algo inflado e alongado, as valvas son simétricas co dpice
en forma de cabeza de paxaro, e o edeago estd curvado en
dngulo recto con procesos moi leves no extremo distal, que

7 \ 18.5 mm
\

Fig. 5. Habito do anverso dunha femia de A. acanthadactyla de
Chan do Cereixo.

Fig. 7. Detalle do extremo distal da & anterior da mesma femia
que amosa a disposicion tipica de forma e cor da especie.

-

R

40935
1 mm
——————————
& Fig. 8. Andropixio de A. acanthadactyla de Chan do Cereixo, LOU-
Fig. 6. Habito do reverso da mesma femia. Arthr 40935.

Fig. 9. Xinopixio do exemplar de A. acanthadactyla de Chan do Ce-

reixo, LOU-Arthr 40937.

Amblyptilia acanthadactyla (Hibner, [1813].

Fig. 10. Mapa de Galicia coa distribucién de A. acanthadactyla a
partir de observacions propias e de terceiros (verde) e os datos
aportados nesta nota (negro). O punto vermello denota a po-
boacion de Chan do Cereixo.

nalgtins exemplares son practicamente inconspicuos. O xi-
nopixio (fig. 9) ten unha bursa copulatrix alongada e elip-
soidal, con dous procesos quitinosos con forma de cravo ou
horn-like signa (Hao et al., 2005: 221).

En Galicia parece distribuirse por toda la comunidade,
sei ben non dispomos de datos seguros das provincias da
Corufa e Lugo (fig. 10), pois as nosas observacions e as de
terceiros non se basean en exemplares que se conservasen.

Como xa comentamos, as poboaciéns parecen adap-
tarse con facilidade a diversos ecosistemas e é por iso que,
dende o punto de vista da sta proteccién, poidamos su-
por con alta probabilidade que pertence ao grupo de espe-
cies de ‘preocupacién menor’, adoptando a nomenclatura

UICN (LC: least concern).

